
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

	N – Ն


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈՒՆՎԱՐԻ 25-Ի N 208-Ն ԵՎ 2006 ԹՎԱԿԱՆԻ ԴԵԿՏԵՄԲԵՐԻ 7-Ի N 1935-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

	«Թանկարժեք մետաղների մասին» Հայաստանի Հանրապետության օրենքի 5-րդ հոդվածի 1-ին մասը և 6-րդ հոդվածի 8-րդ մասը` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2007 թվականի հունվարի 25-ի «Հայաստանի Հանրապետությունում թանկարժեք մետաղների զտարկման, բանկային ոսկու և ստանդարտացված ձուլակտորների արտադրության լիցենզիա ունեցող զտարկող կազմակերպություններին ներկայացվող պահանջները սահմանելու մասին» N 208-Ն որոշման վերնագրում և ամբողջ տեքստում «լիցենզիա ունեցող» բառերը փոխարինել «գործունեությամբ զբաղվող» բառերով:
2.  Հայաստանի  Հանրապետության կառավարության 2006 թվականի դեկտեմբերի 7-ի «Հարգադրոշմների, տարբերանիշերի և անվանանիշերի ձևերը, չափերը, նկարագրությունը և դրանց պատրաստման, հաշվառման ու տնօրինման կարգը հաստատելու մասին» N 1935-Ն որոշման հավելվածում. 
1) 14-րդ կետի «ֆինանսների և էկոնոմիկայի նախարարության աշխատակազմի մետաղափորձական վերահսկողության տեսչությունը`» բառերը փոխարինել  «ֆինանսների նախարարության աշխատակազմի «թանկարժեք մետաղների և թանկարժեք քարերի պետական գանձարան» գործակալությունը`» բառերով.
2) 15-րդ կետի «լիցենզիա ունեցող» բառերը փոխարինել «գործունեությամբ զբաղվող» բառերով.
3) լրացնել հետևյալ բովանդակությամբ 18-րդ կետով.
«18. Լիազորված մարմինը հարգորոշման և հարգադրոշմման լիցենզիա ստացած անձանց տարբերանիշերը հաշվառելուց հետո` 15 օրյա ժամկետում վերադաս մաքսային մարմնին է տրամադրում դրանց արտատիպերը:».
4) Ձև 4-ում և Ձև 5-ում հանել «և էկոնոմիկայի» բառերը:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

                   ՎԱՐՉԱՊԵՏ							ՏԻԳՐԱՆ ՍԱՐԳՍՅԱՆ                  































ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2006 ԹՎԱԿԱՆԻ ԴԵԿՏԵՄԲԵՐԻ 21-Ի N 1924-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՍԵՊՏԵՄԲԵՐԻ 22-Ի N 1445-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈՒՆՎԱՐԻ 25-Ի N 208-Ն ԵՎ 2006 ԹՎԱԿԱՆԻ ԴԵԿՏԵՄԲԵՐԻ 7-Ի N 1935-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 


1. Իրավական ակտերի ընդունման անհրաժեշտությունը
«Հայաստանի Հանրապետության կառավարության 2006 թվականի դեկտեմբերի 21-ի N 1924-Ն որոշման մեջ փոփոխություններ և լրացումներ կատարելու մասին», «Հայաստանի Հանրապետության կառավարության 2006 թվականի սեպտեմբերի 22-ի N 1445-Ն որոշման մեջ փոփոխություններ և լրացումներ կատարելու մասին», «Հայաստանի Հանրապետության կառավարության 2007 թվականի հունվարի 25-ի N 208-Ն և 2006 թվականի դեկտեմբերի  7-ի N 1935-Ն որոշումների մեջ փոփոխություններ և լրացում կատարելու մասին» Հայաստանի Հանրապետության կառավարության որոշումների ընդունման անհրաժեշտությունը պայմանավորված է ՀՀ կառավարության 2011 թվականի դեկտեմբերի 15-ի N 1763-Ա որոշման 2-րդ կետի 2-րդ ենթակետի պահանջների կատարման ապահովմամբ, որի համաձայն վերոնշյալ որոշումն ուժի մեջ մտնելուց հետո երկամսյա ժամկետում պետք է ՀՀ կառավարություն ներկայացնել որոշումից բխող համապատասխան իրավական ակտերում անհրաժեշտ փոփոխություններ և (կամ) լրացումներ կատարելու վերաբերյալ ՀՀ կառավարության որոշման նախագծեր: Նույն որոշման 1-ին կետի համաձայն`  ՀՀ էկոնոմիկայի նախարարությանն է վերապահվել «Թանկարժեք մետաղների մասին» ՀՀ օրենքի 4-րդ հոդվածի 1-ին մասով սահմանված լիազոր մարմնի իրավասությունները, մասնավորապես` թանկարժեք մետաղներից պատրաստված իրերի հարգորոշման, հարգադրոշմման լիցենզավորման և գործունեության պահանջների ու պայմանների պահպանման նկատմամբ հսկողության, ինչպես նաև թանկարժեք մետաղների, թանկարժեք մետաղներից պատրաստված իրերի մասնագիտացված, այդ թվում՝ մանրածախ առուվաճառքի նկատմամբ հսկողության իրականացմանը: 
Միաժամանակ նշենք, որ ընդունվել են նաև ՀՀ կառավարության այլ որոշումներ, որոնց համաձայն` թանկարժեք մետաղների ոլորտում վերոնշյալ գործառույթները իրականացնում է ՀՀ էկոնոմիկայի նախարարությունը: 
«Թանկարժեք մետաղների մասին», «Լիցենզավորման մասին» ՀՀ օրենքների և ՀՀ կառավարության 2006 թվականի դեկտեմբերի 21-ի N 1924-Ն, 2006 թվականի սեպտեմբերի 22-ի N 1445-Ն, 2007 թվականի հունվարի 25-ի N 208-Ն, 2006 թվականի դեկտեմբերի 7-ի N 1935-Ն որոշումների միջև առկա են բազմաթիվ հակասություններ և անհամապատասխանություններ: Ուստի, իրավական ակտերի ընդունումը  պայմանավորված է նաև ոլորտի օրենսդրական ներդաշնակությունն ապահովելու, հակասությունները վերացնելու անհրաժեշտությամբ:
1. Ընթացիկ իրավիճակը և խնդիրները
ՀՀ կառավարության 2011 թվականի դեկտեմբերի 15-ի N 1763-Ա որոշման 1-ին կետի, 2011 թվականի դեկտեմբերի 15-ի N 1765-Ն և ՀՀ կառավարության այլ որոշումների համաձայն` ՀՀ էկոնոմիկայի նախարարությունը թանկարժեք մետաղների ոլորտում մշակում և իրականացնում է թանկարժեք մետաղների բնագավառում քաղաքականությունը, իրականացնում է թանկարժեք մետաղներից պատրաստված իրերի հարգորոշման և հարգադրոշմման լիցենզավորումը և գործունեության պահանջների և պայմանների պահպանման նկատմամբ հսկողությունը, իրականացնում է թանկարժեք մետաղների, թանկարժեք մետաղներից պատրաստված իրերի մասնագիտացված, այդ թվում` մանրածախ առուվաճառքի նկատմամբ հսկողությունը, թանկարժեք մետաղներ հարգորոշողների ու հարգադրոշմողների որակավորման քննությունների կազմակերպումը: Ելնելով վերոնշյալ գործառույթների վերաբաշխումից ՀՀ կառավարության 2006 թվականի դեկտեմբերի 21-ի N 1924-Ն, 2006 թվականի սեպտեմբերի 22-ի N 1445-Ն, 2007 թվականի հունվարի 25-ի N 208-Ն, 2006 թվականի դեկտեմբերի 7-ի N 1935-Ն որոշումներում առաջացել են օրենսդրական բացեր և անհամապատասխանություններ: Բացի այդ, ոլորտի որոշ հարաբերություններ նշված իրավական ակտերով կարգավորված չեն, ինչպես նաև մասամբ չեն համապատասխանում «Թանկարժեք մետաղների մասին», «Լիցենզավորման մասին» ՀՀ օրենքների դրույթներին: Առկա են նաև որոշակի հակասություններ ՀՀ կառավարության որոշումների և վերոնշյալ ՀՀ օրենքների միջև: Հետևաբար, անհրաժեշտ է կատարել համապատասխան փոփոխություններ և լրացումներ ՀՀ օրենսդրական դաշտում: 
1. Տվյալ բնագավառում իրականացվող քաղաքականությունը
Տվյալ բնագավառում քաղաքականությունն ուղղված է ՀՀ օրենսդրության կատարելագործմանը` ՀՀ օրենքների և ՀՀ կառավարության որոշումների միջև հակասությունների և անհամապատասխանությունների վերացմանը, ինչպես նաև պետական մարմինների միջև տեղեկատվության փոխանցման առավել արդյունավետ մեխանիզմներ մշակելուն: 
1. Կարգավորման նպատակը և բնույթը
Իրավական ակտերի կարգավորման նպատակը ՀՀ կառավարության 2011 թվականի դեկտեմբերի 15-ի N 1763-Ա որոշման 2-րդ կետի 2-րդ ենթակետի պահանջների կատարումն է, ինչպես նաև իրավական կարգավորում չստացած տվյալ բնագավառին վերաբերող որոշ հարաբերությունների կանոնակարգումը և օրենսդրական հակասությունների շտկումը: 
ՀՀ կառավարության որոշումների նախագծերում, մասնավորապես` հստակեցվել և ՀՀ օրենսդրության պահանջներին են համապատասխանեցվել հարգորոշման և հարգադրոշմման լիցենզավորման համար պահանջվող փաստաթղթերի ցանկին, հայտում նշվող տվյալներին, հայտի քննարկմանը վերաբերող դրույթները: Առավել մանրամասն կարգավորում են ստանում  հարգորոշողների և հարգադրոշմմողների որակավորման քննությունների հետ կապված հարցերը: Հաշվի առնելով «Լիցենզավորման մասին» ՀՀ օրենքի 14-րդ հոդվածի պահանջները` ի տարբերություն գործող կարգի, որում սահմանված է նաև հարցազրույցի փուլ, նախագծով նախատեսվում է հարգորոշողների և հարգադրոշմմողների քննությունների միայն թեստավորման կարգ: Նախատեսվում է նաև հարցաշարերի հրապարակման մասին դրույթներ, որը իրավական ակտում ներկայումս բացակայում է: 
1. Նախագծի մշակման գործընթացում ներգրավված ինստիտուտները և անձիք
Իրավական ակտերի նախագծերի մշակումն իրականացվել է ՀՀ էկոնոմիկայի նախարարության կողմից: 
1. Ակնկալվող արդյունքը
Ակնկալվում է, որ առաջարկվող օրենսդրական փոփոխությունների ընդունումը  կխթանի ձեռնարկատիրական գործունեություն ծավալելու համար բարենպաստ պայմանների ստեղծմանը, տնտեսական ակտիվության ավելացմանը, թանկարժեք մետաղների ոլորտում աշխատանքների իրականացման կատարելագործմանը և արդյունավետության բարձրացմանը, ինչպես նաև կբացառվեն ոլորտի օրենսդրական դաշտում առկա հակասություններն ու անհամապատասխանությունները:
1. Այլ տեղեկություններ (եթե այդպիսիք առկա են)

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
   ԷԿՈՆՈՄԻԿԱՅԻ ՆԱԽԱՐԱՐ                                                          ՏԻԳՐԱՆ ԴԱՎԹՅԱՆ

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2006 ԹՎԱԿԱՆԻ ԴԵԿՏԵՄԲԵՐԻ 21-Ի N 1924-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՍԵՊՏԵՄԲԵՐԻ 22-Ի N 1445-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈՒՆՎԱՐԻ 25-Ի N 208-Ն ԵՎ 2006 ԹՎԱԿԱՆԻ ԴԵԿՏԵՄԲԵՐԻ 7-Ի N 1935-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ


1. Այլ իրավական ակտերում փոփոխությունների և/կամ լրացումների անհրաժեշտությունը.
     Բացակայում է
2. Միջազգային պայմանագրերով ստանձնած պարտավորությունների հետ համապատասխանությունը
     Համապատասխանում է 
3. Այլ տեղեկություններ (եթե այդպիսիք առկա են)




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
   ԷԿՈՆՈՄԻԿԱՅԻ ՆԱԽԱՐԱՐ                                                           ՏԻԳՐԱՆ ԴԱՎԹՅԱՆ










ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2006 ԹՎԱԿԱՆԻ ԴԵԿՏԵՄԲԵՐԻ 21-Ի N 1924-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՍԵՊՏԵՄԲԵՐԻ 22-Ի N 1445-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈՒՆՎԱՐԻ 25-Ի N 208-Ն ԵՎ 2006 ԹՎԱԿԱՆԻ ԴԵԿՏԵՄԲԵՐԻ 7-Ի N 1935-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ
	 
«Հայաստանի Հանրապետության կառավարության 2006 թվականի դեկտեմբերի 21-ի N 1924-Ն որոշման մեջ փոփոխություններ և լրացումներ կատարելու մասին», «Հայաստանի Հանրապետության կառավարության 2006 թվականի սեպտեմբերի 22-ի N 1445-Ն որոշման մեջ փոփոխություններ և լրացումներ կատարելու մասին», «Հայաստանի Հանրապետության կառավարության 2007 թվականի հունվարի 25-ի N 208-Ն և 2006 թվականի դեկտեմբերի 7-ի N 1935-Ն որոշումների մեջ փոփոխություններ և լրացում կատարելու մասին» Հայաստանի Հանրապետության կառավարության որոշումների նախագծերի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման մասին տեղեկանքն ոչ կիրառելի է, քանի որ նախագծերի ընդունումը պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի առաջացնում:
  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
     ԷԿՈՆՈՄԻԿԱՅԻ ՆԱԽԱՐԱՐ                                                        ՏԻԳՐԱՆ ԴԱՎԹՅԱՆ





ՏԵՂԵԿԱՆՔ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2006 ԹՎԱԿԱՆԻ ԴԵԿՏԵՄԲԵՐԻ 21-Ի N 1924-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՍԵՊՏԵՄԲԵՐԻ 22-Ի N 1445-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈՒՆՎԱՐԻ 25-Ի N 208-Ն ԵՎ 2006 ԹՎԱԿԱՆԻ ԴԵԿՏԵՄԲԵՐԻ 7-Ի N 1935-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ  ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ



1. Հասարակությանը նախագծերի վերաբերյալ իրազեկումը
Նախագծերի վերաբերյալ հասարակության իրազեկում չի իրականացվել:

2. Հասարակության մասնակցությունը նախագծմանը և/կամ քննարկումներին
Նախագծերի նախագծմանը և/կամ քննարկումներին հասարակությունը մասնակցություն չի ունեցել: 

3. Այլ տեղեկություններ (եթե այդպիսիք առկա են)


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
   ԷԿՈՆՈՄԻԿԱՅԻ ՆԱԽԱՐԱՐ                                                ՏԻԳՐԱՆ ԴԱՎԹՅԱՆ


